
Ҙур хәрефтәр
(башланғыс кластар өсөн)
 Тема:   Һүҙ төркөмдәре.
 Маҡсат: һүҙ төркөмдәре буйынса уҡыусыларҙың белемдәрен тикшереү, ҡыҙыҡһыныусанлыҡ тәрбиәләү.
 Барышы:
I. Ойоштороу
Кем башҡорт телен ярата.
 Кем теләй күп белергә.
Шулар бөгөн беҙгә  килһен, 
Рәхим итһен «бәйге» гә.
II.  Төп өлөш
1.    Предметты белдергән һүҙҙәрҙе ҡайһы һүҙ төркөмө менән атап йөрөтәбеҙ? (Исем)
 2.   Нимә һорауына яуап булған берлек һанда, төп килештә булган 10 һүҙ.
3. Ҡ өнөнә башланған 10 һүҙ атарға.
4. Бына ошо тоҡсайҙан хәрефтәрҙе алырға  Һәм һүҙ төҙөргә.
(Сифат)
5. Төп дәрәжәлә булған 15 сифат атарға.
6.Ҡылымдың заман мәғәнәләрен әйтегеҙ. Киләсәк заманда булған 10 ҡылым атағыҙ.
7. Һандарҙың дөрөҫ яҙылышын тикшерегеҙ.
                     (6 нсы, унбер, егерме өч, 7-сы, 9-се, өсөнсе, бишарлап)
8.  «Һан» лы һүҙҙәр
1.Был «һан»ды һәр кем йотлоғоп тыңлай   (һандуғас)
2.Был «һан» менән ер һөрәләр     (һабан)
3.Был «һан» йомортҡа урларға ярата     (һайысҡан)
4.Был «һан» танау осон семетә      (һалҡын)
5. Был «һан»күҙҙән йәш ағыҙа.    (һуған)
6. Был «һан»дан әйбер алырмын , тип уйлама    (һаран)
7.Был «һан» менән дуҫ булһаң, ҡулың , битең таҙарыр  (һабын)
9.  «Изге һүҙҙәрҙе тап» уйыны.
1.Беҙгә бик кәрәкле, ҡәҙерле кеше ул.
Көслө лә ул, яғымлы ла.
Ғаилә терәге, ил терәге. ( Атай).
2.Балаға ғүмер биреүсе, бөтә донъяға нур һибеүсе, баланы ҡайғыртыусы, яратыусы. (Әсәй)
3.Ул булмаһа бөтә донъя ҡорой, кибә.  Унһыҙ кешеләргә лә , йәнлектәргә лә , үҫемлектәргә лә йәшәү юҡ. (Һыу)
4.Иң туҡлыҡлы ризыҡ ул. Ул алтындан  да ҡәҙерле. Уның өсөн бик күп хеҙмәт, көс түгәләр. (Икмәк)
5. Күкрәк тултырып тын алаһың. Шунан йәшәү башлана.(Һауа)
-Эйе, балалар был һүҙҙәр донъяла иң изге һүҙҙәр тип һанала. Уларһыҙ йәшәү юҡ. Шул һүҙҙәр араһында «атай», «әсәй»   һүҙҙәре изгеләрҙән дә изге булып ҡала.
10. Йыйылған хәрефтәрҙән һүҙ төҙө.
-Был һүҙ күп кешенең күңелендә , уны тотоп ҡарап булмай, беҙ уны булдырырға тырышабыҙ, шуға омтолабыҙ.
Матурлыҡ
Финал – кем күберәк һүҙ төҙөй
(матур, тал, ат,ҡыл, тау, ал, ут, тар, уртаҡ  , март  һ.б.)
III.   Йомғаҡлау 

